
Hierodeshmor Januari. Mbreteresha Aleksandra,
e shoqja o DlokIeC|an|t

E marté, 21 prill 2026 - Shenjtori i dités.

KRISHTI U NGJALL!

Hierodéshmor Januari. Mbretéresha Aleksandra, e shogja e Dioklecianit.

- HIERODESHMOR JANUARI -

Shén Januari, episkopi i Kishés sé& Beneventos né Kampania (ltali), u arrestua
bashké me shokét e tij né kohén e persekutimit té Dioklecianit (rreth vitit 305), me
urdhér té guvernatorit té krahinés. Te lidhur me zinxhiré, i futén né burg dhe i
torturuan. Shén Januarin e hodhén mé pas né njé furré té ndezur, nga ku doli i
paprekur, i ruajtur nga Hiri i Peréndisé. Tirani pati friké se mos populli, i
entuziazmuar nga kjo mrekulli, do té kthehej né masé, prandaj dha urdhér t'i pritej
menjéheré koka.

Populli i Napolit u sul pér ta cliruar, por shenjtori nuk i la dhe u premtoi se, me ané
té martirizimit, do té béhej mbrojtési i pérhershém i qgytetit. Me té vértete, né
vazhdén e shekujve, shenjtori éshté béré mbrojtési i gqytetit, si gjaté epidemive té
ndryshme, ashtu edhe né rastet e shpérthimit té Vezuvit, kur ndérmjetimi i tij
ndaloi lumin e llavés para se té shkatérronte gjithcka. Bashké me kokén e tij té
nderuar, né katedralen e Napolit ruhet deri mé sot edhe njé flakon me gjakun e tij,
gé kthehet né Iéng deri né njézet raste gjaté vitit dhe duket si té ishte i freskét.
Shumé vite pas martirizimit té shén Januarit, kur persekutimi kishte reshtur dhe
Krishterimi nisi té pérhapej me shkélgim né mbaré perandoring, njé vejushé e
varfér, e quajtur Maksimiana, humbi djalin e saj té vetém. Ndérsa ishte duke garé e



pangushélluar, para kishés, pa té varur mbi deré njé pélhuré, né té cilén ishte
pikturuar ikona e martirit té shenjté. | erdhi né mendje shembulli i Sunamites, biri i
sé cilés u ngjall nga profeti Elisé (lll Mbretérit 4). Atéheré ajo mori ikonén e shenjté
dhe e vendosi mbi trupin e djalit té vdekur, si¢c béri dikur profeti kur u shtri mbi
fémijén, duke e vendosur gojén e tij mbi gojén e djalit, syté mbi syté e tij dhe duart
mbi duart e tij. Pastaj ajo e luti shenjtorin me lot té ndérmjetonte prané Peréndisé
gé i biri t'i kthehej né jeté. Né cast, me ndérmjetimin e shén Januarit, Peréndia e
ngjalli djalin.

- MBRETERESHA ALEKSANDRA, E SHOQJA E DIOKLECIANIT -

Shén Aleksandra ishte gruaja e perandorit Dioklecian. Gjaté martirizimit té shén
Gjergjit, pa me friké shenjtorin g€ i rezistoi me triméri tiranit. Pér me tepér, u habit
gé ai mbeti i paprekur né té gjitha torturat qé i béné, me ané té ndérhyrjes sé Hirit
Hyjnor, gjé qé solli né besim njé numér té madh paganésh. Nén ndikimin e kétyre
ngjarjeve, edhe ajo pohoi Krishtin, Peréndiné e vérteté. Diokleciani u térbua, e futi
né burg dhe urdhéroi t'i pritej koka bashké me shén Gjergjin. Kur mésoi kété lajm,
shenjtorja u lut dhe ia dorézoi shpirtin Peréndisé, para se té pabesét té vinin doré
mbi té.

Shérbétorét e saj, Apollo, Isaaku dhe Kodrati, kur pané zonjén e tyre gé mohoi
gjithcka pér hir té dashurisé pér Krishtin, u kthyen né té krishteré dhe u paraqitén
veté pérpara perandorit, duke e qortuar hapur pér barbariné e tij. Perandori i
arrestoi dhe dha urdhér gé Kodratit t'i pritej koka né méngjes. Dy shokét e tij, gé
mbetén né burg né pritje té vendimit, i lané pa ngréné e pa piré pér dité té tera
dhe késhtu ia dorézuan Peréndisé shpirtrat e tyre té lumur.

Kisha Orthodhokse Autogefale e Shqipérisé



https://www.facebook.com/koash1991/posts/pfbid02h5k8Zzg2AhYgmedraTJ4tYaeRB3WRdBpmaY8Fp7pndJ5UAB4fjiyc8Z2hBwPEAitl

